
	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ ֆինանսների նախարարություն
13.02.2019 թ.                     N 01/11-1/2212-19

	«Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտն ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր: 

Ելնելով վերոգրյալից՝ առաջարկում ենք Նախագծում նախատեսել նախաբան: 

Հարկ ենք համարում նշել նաև, որ Նախագիծը և դրանով հաստատվող 1-ին հավելվածը ներկայացվել են ՀՀ կառավարության արձանագրային որոշման տեսքով: Այս կապակցությամբ հայտնում ենք, որ ՀՀ վարչապետի 2018 թվականի հուլիսի 24-ի N 02/14.7/20103-18  հանձնարարականի 16-րդ կետի համաձայն՝ ՀՀ կառավարությունն այլևս իրավասու չէ ընդունելու արձանագրային որոշումներ և անհրաժեշտության դեպքում նախագծերը պետք է ներկայացվեն «Նորմատիվ իրավական ակտերի մասին» օրենքով (այսուհետ՝ Օրենք) նախատեսված որևէ այլ ակտի տեսքով:
Միևնույն ժամանակ հայտնում ենք, որ Նախագծի ընդունումը կառաջացնի ՀՀ պետական բյուջեից լրացուցիչ ֆինանսական միջոցների անհրաժեշտություն, որի չափը հնարավոր չէ գնահատել համապատասխան տվյալների բացակայության պատճառով:   


	Ընդունվել է:

	Կատարվել է համապատասխան փոփոխություն և հաշվարկվել է անհրաժեշտ ֆինանսական միջոցնը: 


	ՀՀ տրանսպորտի, կապի և տեղեկատվական 

Տեխնոլոգիաների նախարարություն

12.02.2019 թ. 

N 05/16.1/1572-19


	Առաջարկություններ և առարկություններ չկան:
	Ընդունվել է ի գիտություն:


	

	ՀՀ տնտեսական զարգացման և ներդրումների
նախարարություն
11.03.2019 թ.                     N 01/17.3/1813-19
	Առաջարկություններ և առարկություններ չկան:
	Ընդունվել է ի գիտություն:


	

	ՀՀ աշխատանքի և սոցիալական հարցերի

նախարարություն

13.02.2019 թ.

N ԶԲ/ՀՄ-2-4/1875-19
	Առաջարկություններ և առարկություններ չկան:
	Ընդունվել է ի գիտություն:


	

	ՀՀ արտակարգ իրավիճակների 

նախարարություն

13.02.2019 թ.                     N 1/06.1/1009-19
	Առաջարկություններ և առարկություններ չկան:
	Ընդունվել է ի գիտություն:


	

	ՀՀ պետական եկամուտների կոմիտե

13.02.2019 թ.                      N 01/11-1/9724-19


	Առաջարկություններ և առարկություններ չկան:
	Ընդունվել է ի գիտություն:


	

	ՀՀ վիճակագրական կոմիտե
11.09.2019 թ. 

 N Ե/197-19
	1. Հայեցակարգով նախատեսվող միասնական ռեգիստրի և հասցեների ռեեստրի կառուցման հիմքում դնել նույնականացման ծածկագրեր (օրինակ, սեփականտիրոջ նույնականացման քարտի համարը, հանրային ծառայություների համարանիշը, իսկ կազմակերպությունների դեպքում՝ նաև հարկ վճարողի հաշվռման համարը, իրավաբանական անձի ծածկագիրը (ՁԿԴ) և այլն), որի արդյունքում ստացվող տեղեկությունը հնարվոր կլինի համադրել այլ վարչական աղբյուրներում առկա տեղեկատվության հետ (օր. ՀՀ պետական եկամուտների կոմիտեի, ՀՀ արդարադատության նախարարության իրավաբանական անձանց պետական ռեգիստրի գործակալության և այլն): Սույն մոտեցումը նպատակահարմար է տարածել նաև այն տնտեսվարողների՝ իրվաբանական անձանց և անհատ ձեռնարկատերերի վրա, որոնք որևէ տնտեսական գործունեության իրականացման համար վարձակալության հիմքերով օգտագործում են սեփականության իրավունքով իրենց չպականող անշարժ գույք: Նշված առաջարկը պայմանավորված է այն հանգամանքով, որ ՀՀ անշարժ գույքի կադաստրի կոմիտեն լիազորված է անաշրժ գույքի վարձակալության (ենթավարձակալության) պայմանագրերի գրանցման (հաշվառման) համար: Ավելին, հասցեների միասնական ռեգիստրի և հասցեների ինքնաշխատ տեղեկատվական համակարգը հարկ է ձևավորել այնպես, որպեսզի հետագայում հնարավորություն ստեղծվի փոխկապակցել դրա և օրինակ, բնակչության պետական ռեգիստրի տվյալները՝ օգտագործելով անշարժ գույքի սեփականատիրոջ նույնականացման քարտի համարը և /կամ հանրային ծառայությունների համարանիշը:
2. Հայեցակարգով նախատեսվող միասնական ռեգիստրի և հասցեների ռեեստրի կառուցման հիմքում դնել «ՀՀ վարչատարածքային բաժանման միավորների դասակարգիչը» (հաստատված ՀՀ տնտեսական զարգացման և ներդրումների նախարաի 16.11.2016թ. N 1209-Ն հրամանով), ինչն իր հերթին հարկ է համապատասխանեցնել ընթացքում գտնվող ՀՀ համայնքների խոշորացման գործընթացին: 
	Ընդունվել է ի գիտություն:
	Համակարգի ստեղծման տեխնիկական առաջադրանքը կազմելիս հաշվի կառնվեն ներկայացված առաջարկները և դրանք, տեխնիկապես իրագործելու  հնարավորություն լինելու դեպքում, կընդգրկվեն համակարգում:

	ՀՀ տարածքային կառավարման և զարգացման նախարարություն

18.02.19թ.                          N 01/16.2/1113-19

	Գտնում ենք, որ հասցեի տրամադրման գործառույթը անշարժ գույքի կադաստրի կոմիտեին փոխանցելը հիմնավորված չէ, քանի որ «Տեղական ինքնակառավարման մասին» (Հոդված 35, մաս 1, կետ 22) և «Երևան քաղաքում տեղական ինքնակառավարման մասին» (Հոդված 52, մաս 1, կետ 4) օրենքներով այդ լիազորությունը վերապահված է համայնքի ղեկավարին (Երևանի քաղաքապետին): Բացի այդ, ներկայումս այդ գործառույթն իրականացվում է նոր շենք-շինությունների հասցեներ տրամադրելիս. նախկինում հասցեավորման գործընթացը մշտապես գտնվել է ՀՀ տարածքային կառավարման և զարգացման նախարարության հսկողության ներքո և մեծամասամբ ավարտված է: 

Միևնույն ժամանակ, համաձայն 2005 թվականի դեկտեմբերի 29-ի №2387-Ն որոշման՝ հասցեի տրամադրումը փոխկապակցված է հողամասի տրամադրման հետ, ինչը համայնքի ղեկավարի լիազորություն  է: Նույն որոշման 31-րդ կետով սահմանված են նաև հասցե չտրամադրելու հիմքերը, և այդ հիմքերը (կառուցապատման համար չնախատեսված հողամասեր, ամբողջությամբ ինքնակամ զբաղեցված հողամասեր և դրանց վրա կառուցված շենքեր, շինություններ) ամենաարդյունավետ կերպով կարող է կանխորոշել համայնքի ղեկավարը:

Հասցեի տրամադրման գործառույթը անշարժ գույքի կադաստրի կոմիտեին փոխանցելու վերջին հակափաստարկը չէ նաև այն հանգամանքը, որ հասցեի տրամադրումը վճարովի ծառայություն է և համարվում է համայնքի բյուջեի եկամուտների աղբյուր. ճիշտ է, նախագծով նախատեսվում է, որ հետագայում կմշակվեն փոխհատուցման մեխանիզմներ, սակայն դրանք հստակ չեն:

Հաշվի առնելով վերոգրյալը՝ կարծում ենք, որ հասցեի տրամադրման ծառայությունը պետք է մատուցվի համայնքի ղեկավարի կողմից և այդ մասին տեղեկացվի անշարժ գույքի կադաստրի կոմիտեին՝ հասցեների ռեեստրի ինքնաշխատ տեղեկատվական համակարգում ներառելու նպատակով: Այդ նկատառումներից ելնելով՝ առաջարկում ենք խմբագրել նաև հասցեների միասնական ռեգիստրի և հասցեների ռեեստրի ինքնաշխատ տեղեկատվական համակարգի ստեղծման միջոցառումների ծրագրի նախագիծը:

Հասցեների ռեեստրի ինքնաշխատ տեղեկատվական համակարգ ստեղծելու և ներդնելու գաղափարը ողջունելի է և արդիական: Ստորև ներկայացնում ենք նաև մի քանի տեխնիկական բնույթի շեշտադրումներ:

Հայեցակարգում արծարծվում են միայն անշարժ գույքի  առաջացման, բաժանման կամ միավորման հանգամանքները:  Սակայն հաշվի չի առնվել անշարժ գույքի քանդման (ապամոնտաժման) և ընդհանրապես գույքի վերացման կարևոր  հանգամանքը:  Շենքերի և շինությունների քանդման աշխատանքներն իրականացվում են համայնքի ղեկավարի կողմից գույքի սեփականատերերին տրամադրված քանդման (ապամոնտաժման) թույլտվությունների հիման վրա: Գույքը կարող է քանդվել (ավերանալ) նաև արտակարգ իրավիճակների հետևանքով: Այս ամենը ևս ենթադրում է համապատասխան գրանցումների կատարում և հասցեների ռեեստրում փոփոխությունների կատարում:

Հաշվի առնելով այն հանգամանքը, որ նախատեսվում է ստեղծել հասցեների միասնական ռեգիստր և հասցեների տեղեկատվական համակարգ, անհրաժեշտ է հաշվի առնել ոչ միայն տվյալների հասանելիությունը օգտվողների, այլ նաև տարբեր մարմինների կողմից շահագործվող տեղեկատվական համակարգերի համար: Ընդ որում, պետք է նախանշվեն տվյալների փոխգործելիության մեխանիզմները և հասցեների նույնականացման գործիքները:

Հասցեների միասնական ռեեստրի կարևորագույն նպատակներից մեկը պետք է լինի յուրաքանչյուր հասցեի միավորին չկրկնվող նույնականացման համարի (ծածկագրի) շնորհումը, ինչը լայն հնարավորություններ կստեղծի տարբեր տեղեկատվական համակարգերում հասցեների հետ կապված տվյալների փոխգործելիության ապահովման համար: Նույնականացման համարները կարող են լինել կոդավորված և պարունակել որոշակի տեղեկատվություն: Հասցեների նույնականացման համարները պետք է կիրառելի լինեն ՀՀ պետական, տեղական ինքնակառավարման մարմինների և մասնավոր հատվածի բոլոր այն սուբյեկտների տեղեկատվական համակարգերում, որտեղ պահպանվում են հասցեների տվյալներ (Բնակչության պետական ռեգիստր, Համայնքային կառավարման տեղեկատվական համակարգ (ՀԿՏՀ), Գույքային հարկերի կառավարման համակարգ և այլն): Այդ համակարգերին հասցեների (հասցեների տվյալների փոփոխությունների) վերաբերյալ տվյալների տրամադրումը հասցեների ռեեստրի ինքնաշխատ համակարգից կիրականացվի փոխգործելիության սկզբունքով՝ նույնականացման համարների միջոցով:

Արդի պայմաններում խիստ կարևոր է նոր ստեղծվող համակարգում ապահովել տվյալների հասանելիությունը բաց տվյալների (Open Data) ձևաչափերով, ինչպես նաև API (Application Programming Interface) միջոցով:

Հասցեների ռեեստրի տեղեկատվական համակարգում բացի հասցեների ընթացիկ վիճակից պետք է պահպանվեն նաև պատմական տվյալներ (երբ է ստեղծվել, անվանափոխվել (ինչից-ինչ), բաժանվել, միավորվել, վերացել):

Համացանցում http://www.address-register.am հասցեով հասանելի է նախկինում ստեղծված հասցեների միասնական էլեկտրոնային ռեեստրը: Ի՞նչ տարբերություն կա այս և  նոր ստեղծվող համակարգերի միջև և արդյո՞ք նշված համակարգը կարող է հիմք ծառայել նոր ստեղծվող համակարգի համար:


	Ընդունվել է մասնակի:
	Իրավական մասով նախատեսվում է ոլորտին վերաբերող օրենսդրական դաշտը համապատասխանեցնել հայեցակարգի պահանջներին: Համակարգի վերաբերյալ տեխնիկական առաջարկությունները ընդունվել են ի գիտություն,  համակարգի ստեղծման տեխնիկական առաջադրանքը կազմելիս դրանք հաշվի կառնվեն:

Ինչ վերաբերում է http://www.address-register.am հասցեով կայքին, ապա հայտնվում է, որ այն չի գործում:
   

	ՀՀ քաղաքաշինության կոմիտե

20.02.2019 թ.                    N 01/11.1/723-19


	ՀՀ քաղաքաշինության կոմիտեում ուսումնասիրվել է ՀՀ անշարժ գույքի կադաստրի կոմիտեի (այսուհետ՝ Կոմիտե) 2019 թվականի փետրվարի 5-ի                   N ՍՊ/1001-19 գրությամբ ներկայացված՝ «Հայաստանի Հանրապետության հասցեների միասնական ռեգիստրի և հասցեների ռեեստրի ինքնաշխատ տեղեկատվական համակարգի ստեղծման» հայեցակարգի նախագիծը, որի վերաբերյալ հայտնում ենք հետևյալը.

կարևորելով հասցեների միասնական ռեգիստրի և հասցեների ռեեստրի ինքնաշխատ տեղեկատվական համակարգի ստեղծման գաղափարը, այնուհանդերձ գտնում ենք, որ հայեցակարգը՝ հասցեների տրամադրման գործնթացը Կոմիտեին վերապահելու դրույթների մասով, լրացուցիչ հիմնավորման կարիք ունի՝

մի կողմից. 

· Գույքի նկատմամբ իրավունքների պետական գրանցման մասին օրենքի 46-րդ հոդվածի 1-ին մասի համաձայն՝ սահմանված կարգով գրանցված սեփականության իրավունք ունեցող սուբյեկտները կարող են բաժանել սեփականության իրավունքով իրենց պատկանող անշարժ գույքի միավորներն առանձին միավորների կամ միավորել դրանք անշարժ գույքի այլ միավորների հետ, իսկ 3-րդ մասի 3-րդ կետի՝ պետական գրանցման դիմումին պետք է կցվի բաժանվող միավորի սեփականատիրոջ (սեփականատերերի) կողմից հաստատված անշարժ գույքի միավորի բաժանման հատակագիծը: Նույն օրենքի 25-րդ հոդվածի 3-րդ մասի համաձայն՝ գույքի, բացառությամբ գյուղատնտեսական նշանակության հողամասերի, սեփականության կամ հողամասի կառուցապատման իրավունքների պետական գրանցման համար պետք է ներկայացվի նաև անշարժ գույքի հասցե տրամադրելու մասին իրավասու մարմնի որոշումը, եթե՝ ներկայացվում է անշարժ գույքի միավորների բաժանման կամ միավորման պետական գրանցման դիմում, այսինքն, նման դեպքերում տեղական ինքնակառավարման մարմինների  կողմից հասցեավորում իրականացնելը միակ միջոցն է հանդիսանում Տեղական ինքնակառավարման մասին օրենքի 42-րդ հոդվածի 1-ին մասի 9-րդ կետով և 43-րդ հոդվածի 1-ին մասի 4-րդ կետով սահմանված լիազորությունները (վերահսկողությունը) իրականացնելու համար:

Միաժամանակ քաղաքաշինական օբյեկտների համարակալումը համարվում է Քաղաքաշինության մասին օրենքի 2-րդ հոդվածով սահմանված քաղաքաշինական գործառույթների մի մաս և որոշման նախագծի 1-ին հավելվածի 3-րդ գլխում նշված՝ Հայաստանի Հանրապետության աշխարհագրական անվանումների հաշվառումը, անշարժ գույքի հասցեների գրանցումը և ռեեստրի վարումն իրականացնելը կարծում եմ հիմք չի կարող հանդիսանալ հասցեավորումը Կադաստրի կոմիտեի կողմից իրականացնելուն:
Մյուս կողմից.

· Տեղական ինքնակառավարման մասին օրենքի 35-րդ հոդվածի 1-ին մասի    21-րդ և 22-րդ կետերի, Երևան քաղաքում տեղական ինքնակառավարմա մասին օրենքի 52-րդ հոդվածի 1-ին մասի 4-րդ կետի դրույթները, որոնց համաձայն՝ 

- համայնքի ավագանու հաստատմանն է ներկայացվում` համայնքի անվանման և վերանվանման ենթակա փողոցները, պողոտաները, հրապարակները, զբոսայգիները, համայնքային ենթակայության կրթական, մշակութային և այլ հիմնարկներն ու կազմակերպությունները և օրենքով սահմանված կարգով ներկայացնում է գրանցման (բացառությամբ պատմամշակութային ու բնապատմական հուշարձանների),

- համայնքի ղեկավարը սահմանում է համայնքի շենքերի և շինությունների, ինչպես նաև հողամասերի համարակալումը: 
· Տեղական ինքնակառավարման եվրոպական խարտիայի 4-րդ՝ Տեղական ինքնակառավարման իրավասության ոլորտը հոդվածի դրույթները, որոնց համաձայն՝

- պետական լիազորությունների իրականացումը, որպես կանոն, պետք է առավելապես դրվի քաղաքացիներին ամենից մոտ կանգնած իշխանության մարմինների վրա: Որևէ այլ մարմնի լիազորություն ընձեռելու դեպքում պետք է հաշվի առնվեն առաջադրված խնդրի ծավալն ու բնույթը, ինչպես նաև՝ խնայողության ու արդյունավետության պահանջները,

- պլանավորման և որոշում կայացնելու գործընթացներում, որոնք անմիջականորեն առնչվում են տեղական ինքնակառավարման մարմիններին, անհրաժեշտ է, հնարավորության դեպքում, ժամանակին և համապատասխան ձևով խորհրդակցել այդ մարմինների հետ:

Ելնելով շարադրվածից և հաշվի առնելով, որ նշված իրավակարգավորումը չի բխում ՀՀ կառավարության ծրագրի՝ լիազորությունների ապակենտրոնացման մասով դրույթներից, գտնում ենք, որ նախագծի քննարկմանը նպատակահարմար է անդրադառնալ դրա վերաբերյալ ՀՀ տարածքային կառավարման և զարգացման նախարարության դիրքորոշման (որը կներառի նաև Երևանի քաղաքապետարանի և մարզպետարանների դիրքորոշումը) առկայության պարագայում: 


	Չի ընդունվել:
	Նախատեսվում է ոլորտին վերաբերող օրենսդրական դաշտը համապատասխանեցնել հայեցակարգի պահանջներին:


	ՀՀ ոստիկանություն

13.02.2019 թ.

N 01.6/24/4672-19
	Առաջարկություններ և առարկություններ չկան:
	
	

	Երևանի քաղաքապետ

14.02.19թ.                          N 01/07-9010հ


	   «Աշխարհագրական անվանումների մասին» օրենքի 2-րդ հոդվածի «ա» կետի, «Գույքի նկատմամբ իրավունքների պետական գրանցման մասին» օրենքի 2-րդ հոդվածի և ՀՀ կառավարության 29.10.2005թ. N 2387-Ն որոշման հավելվածի 1-ին կետի դրույթներից բխում է, որ ներբնակավայրային աշխարհագրական օբյեկտներն են՝ թաղամասը, հրապարակը, փողոցը, պողոտան, նրբանցքը, անցումը, փակուղին, զբոսայգին, պուրակը, ծառուղին:

   Այսինքն, շենքերը, շինությունները և նմանատիպ այլ կառույցները, ինչպես նաև հողամասերը՝ վերը նշված իրավական ակտերի համաձայն, ներբնակավայրային աշխարհագրական օբյեկտ չեն հանդիսանում և դրանք չեն անվանակոչվում կամ անվանափոխվում, այլ հանդիսանում են միայն հասցեավորման օբյեկտ՝ համաձայն ՀՀ կառավարության 29.10.2005թ.  N 2387-Ն որոշման հավելվածի 2-րդ կետի:

   «Երևան քաղաքում տեղական ինքնակառավարման մասին» օրենքի 12-րդ 1-ին մասի 23-րդ կետի և «Տեղական ինքնակառավարման մասին» օրենքի 18-րդ հոդվածի 1-ին մասի 18-րդ կետի համաձայն՝ ներբնակավայրային աշխարհագրական օբյեկտների անվանումները տրվում են համայքների ավագանիների կողմից:

   «Երևան քաղաքում տեղական ինքնակառավարման մասին» օրենքի 52-րդ հոդվածի 1-ին մասի 4-րդ կետի և «Տեղական ինքնակառավարման մասին» օրենքի 35-րդ հոդվածի 1-ին մասի 22-րդ կետի համաձայն՝ շենքերի և շինությունների համարակալումն իրականացնում է համայնքի ղեկավարը, իսկ Երևանի քաղաքապետը նաև հողամասերի համարակալումը:

   «Տեղական տուրքի և վճարների մասին» օրենքի 8-րդ հոդվածի 2-րդ մասի համաձայն՝ տեղական վճարները և դրանց դրույքաչափերը սահմանվում են սույն օրենքով, ինչպես նաև համայնքի ավագանու որոշմամբ՝ սահմանելով սույն օրենքի տեղական վճարների տեսակների մեջ չներառված տեղական վճարների նոր տեսակներ և դրանց դրույքաչափերը:

   Երևանի ավագանին, հիմք ընդունելով վերը նշված օրենքի դրույթները, սահմանում է նաև անշարժ գույքի հասցեի տրամադրման դիմաց վճարներ և դրանց չափեր:

   ՀՀ կառավարության 29.10.2005թ. N 2387-Ն որոշման հավելվածի 48-րդ կետի համաձայն՝ հասցե տրամադրող լիազոր մարմինը՝ համայնքի ղեկավարն է (քանի որ աշխարհագրական օբյեկտները և հասցեավորման ենթակա օբյեկտները գտնվում են համայնքների վարչական տարածքներում, ուստի մարզպետները նշված բնագավառում այլևս լիազորություն չունեն):

   Հայեցակարգի 3-րդ գլխով առաջարկվող հայեցակարգային լուծումների 1-ին կետով խոսքը գնում է «ներբնակավայրային աշխարհագրական օբյեկտների համարակալումը (հասցեավորում) Կադաստրի կոմիտեի կողմից նույնպես իրականացման նպատակահարմարության մասին», սակայն նախ, ներբնակավայրային աշխարհագրական օբյեկտները հասցեավորման օբյեկտ չեն հանդիսանում, իսկ երկրորդ, եթե խոսքը գնում է շենքերի, շինությունների և հողամասերի հասցեավորմանը կամ համարակալմանը, ապա անհրաժեշտ է նկատի ունենալ Տեղական ինքնակառավարման եվրոպական խարտիայի (խարտիան Հայաստանի Հանրապետության համար ուժի մեջ է մտել 2002 թվականի մայիսի 1-ից) 4-րդ հոդվածի, մասնավորապես դրա 4-րդ կետի, դրույթները, որի համաձայն՝ տեղական ինքնակառավարման մարմիններին տրվող լիազորությունները պետք է լիակատար և բացառիկ լինեն: Դրանք չեն կարող վերացվել կամ սահմանափակվել իշխանության այլ (կենտրոնական կամ տարածաշրջանային) մարմնի կողմից, բացառությամբ օրեքով սահմանված շրջանակների:

   Եթե նշված լիազորությունը, ըստ հայեցակարգի, նախատեսվում է փոխանցել ՀՀ անշարժ գույքի կադաստրի կոմիտեին, ապա հասկանալի չէ, թե ինչ է նշանակում հայեցակարգի 3-րդ գլխով առաջարկվող հայեցակարգային լուծումների 2-րդ կետի դրույթն այն մասին, որ «Ռեեստրում ներառված տեղեկատվությունն առցանց տարբերակով կթարմացվի, իսկ տեղական ինքնակառավարման մարմինները հնարավորություն կստանան մուտք գործելու համակարգ, ներկայացնելու անշարժ գույքի հասցեավորման կամ համարակալման հայտ, որը ՀՀ օրենսդրությանը համապատասխանելու դեպքում ինքնաշխատ ձևով կբավարարվի, հակառակ դեպքում կմերժվի»:

 Համամիտ չենք հայեցակարգի 3-րդ գլխում նշված խնդիրների 3-րդ կետում նշված այն հանգամանքի հետ, որ հասցեի գրանցման խոչընդոտ լինելու դեպքում սեփականատերը կրում է հավելյալ ֆինանսական ծախսեր (համայնքի ղեկավարի կողմից կրկին հասցե տրամադրելու մասով):

   Անհասկանալի են նաև հայեցակարգի 6-րդ գլխում ՀՀ անշարժ գույքի կադաստրի կոմիտեի մոտեցումները՝ հասցեի տրամադրման լիազորությունն իրեն փոխանցելու դեպքում դրա իրականացմամբ գանձվող գումարը համայնքներին փոխանցելու մասով, քանի որ «Տեղական ինքնակառավարման մասին» օրենքի 93-րդ հոդվածի 2-րդ մասի համաձայն՝ Հայաստանի Հանրապետության օրենքներով համայնքների եկամուտների նվազեցումը և ծախսերի ավելացումը պետք է օրենքով սահմանված կարգով փոխհատուցի պետությունը (…):

   Հասցեների միասնական ռեգիստրի և հասցեների ռեեստրի ինքնաշխատ տեղեկատվական համակարգի ստեղծումն արդիական է, սակայն, մեր կարծիքով, պետք է վերանայվեն հայեցակարգի վերոհիշյալ մոտեցումները:

   Օրինակ, քննարկման առարկա կարող է դառնալ հետևյալ մոտեցումը. նշված համակարգի ստեղծման դեպքում օրենքով սահմանվի ՀՀ անշարժ գույքի կադաստրի կոմիտեի կողմից մատուցվող ծառայության վճար (օրինակ՝ 1000 դրամ) և համայնքների ղեկավարները, վճարելով յուրաքանչյուր միավոր գույքի դիմաց, մուտք գործեն համակարգ, ներկայացնեն անշարժ գույքի հասցեավորման կամ համարակալման հայտ, որի դեպքում չի պահանջվի բազմաթիվ իրավական ակտերի ընդունման անհրաժեշտություն:

   Ելնելով վերոգրյալից՝ հայեցակարգն ընդունելի չէ և քննարկման կարիք ունի:


	Չի ընդունվել:
	Նախատեսվում է ոլորտին վերաբերող օրենսդրական դաշտը համապատասխանեցնել հայեցակարգի պահանջներին:


	ՀՀ արդարադատության
նախարարություն
29.03.2019թ.                  N 01/6787-19

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ

«Հայաստանի Հանրապետության հասցեների միասնական ռեգիստրի և հասցեների ռեեստրի ինքնաշխատ տեղեկատվական համակարգի ստեղծման հայեցակարգին հավանություն տալու մասին» Հայաստանի Հանրապետության կառավարության որոշման նախագծի վերաբերյալ

1. Հայաստանի Հանրապետության հասցեների միասնական ռեգիստրի և հասցեների ռեեստրի ինքնաշխատ տեղեկատվական համակարգի ստեղծման հայեցակարգում տեղ գտած ոլորտում առկա խնդիրների լուծման համար առաջարկվող լուծումներից մեկով առաջարկվում է հետևյալը` «Նկատի ունենալով, որ Կադաստրի կոմիտեն Հայաստանի Հանրապետության աշխարհագրական անվանումների հաշվառումը, անշարժ գույքի հասցեների գրանցումը և ռեեստրի վարումն իրականացնող լիազոր մարմին է, նպատակահարմար է, որ ներբնակավայրային աշխարհագրական օբյեկտների համարակալումը (հասցեավորում) նույնպես իրականացվի Կադաստրի կոմիտեի կողմից: Այդ պարագայում անշարժ գույքի սեփականության սուբյեկտները (ֆիզիկական և իրավաբանական անձինք) այլևս ստիպված չեն լինի նոր առաջացած գույքի կամ առկա գույքի բաժանման և միավորման դեպքերում հասցե ստանալու համար դիմել տեղական ինքնակառավարման մարմին: Նոր հասցեի տրամադրումը կկատարվի գույքի գրանցման գործընթացի շրջանակում:» Այս առումով անհրաժեշտ է նկատի ունենալ Հայաստանի Հանրապետության կառավարության ծրագրի մեջ ամրագրված է այն մոտեցումը, որ պետք է շարունակվի տեղական ինքնակառավարման համակարգի բարեփոխման և իշխանության ապակենտրոնացման քաղաքականության իրականացումը՝ նպատակ ունենալով ընդարձակելու տեղական ինքնակառավարման համակարգում բնակչությանը մատուցվող ծառայությունների ընդգրկումն ու որակը: Ուստի գտնում ենք, որ նախագծով առաջարկվող կարգավորումները լրացուցիչ քննարկման կարիք ունեն` նկատի ունենալով, որ նախագծի համաձայն նախատեսվում է տեղական ինքնակառավարման մարմինների լիազորությունների վերանայում, ինչը նույնպես խնդրահարույց է և լրացուցիչ հիմնավորման կարիք ունի:

2. Նախագծի նախաբանից անհրաժեշտ է հանել ՀՀ Սահմանադրության 146-րդ հոդվածին կատարված հղումը, քանի որ այն տեղին չէ և այդ տրամաբանությամբ առաջնորդվելով ՀՀ կառավարության բոլոր որոշումների նախաբանում պետք է հղում կատարվի հիշյալ հոդվածին:

3. «Հայաստանի Հանրապետության հասցեների միասնական ռեգիստրի և հասցեների ռեեստրի ինքնաշխատ տեղեկատվական համակարգի ստեղծման հայեցակարգին հավանություն տալու մասին» Հայաստանի Հանրապետության կառավարության որոշման նախագծի 1-ին կետում «Հաստատել» բառն անհրաժեշտ է փոխարինել «Հավանություն տալ» բառերով` հաշվի առնելով, որ նախագծի վերնագրում խոսքը գնում է հայեցակարգին հավանություն տալու մասին և նկատի ունենալով «Նորմատիվ իրավական ակտերի մասին» օրենքի 12-րդ հոդվածի դրույթները:

4. Նախագծի 1-ին կետի 2-րդ ենթակետում խոսքը գնում է Հայաստանի Հանրապետության հասցեների միասնական ռեգիստրի և հասցեների ռեեստրի ինքնաշխատ տեղեկատվական համակարգի ստեղծման միջոցառումների ծրագրին հավանություն տալու մասին, մինչդեռ նախագծի վերնագրում ինքնաշխատ տեղեկատվական համակարգի ստեղծման միջոցառումների ծրագրին հավանություն տալու մասին որևէ դրույթներ նախատեսված չեն: Այս առումով նախագծի վերնագիրն անհրաժեշտ է խմբագրել` նկատի ունենալով «Նորմատիվ իրավական ակտերի մասին» օրենքի 12-րդ հոդվածի դրույթները:

5. Նախագծի 1-ին հավելվածի հայեցակարգում անհրաժեշտ է վերանայել կետերի և ենթակետերի համարակալումները` նկատի ունենալով «Նորմատիվ իրավական ակտերի մասին» օրենքի 14-րդ հոդվածի դրույթները:

6. Նախագծի 2-րդ հավելվածի միջոցառումների ծրագրից անհրաժեշտ է հանել 1-ին կետով նախատեսված միջոցառումը, քանի որ այդ միջոցառումն արդեն իսկ ներկայացված է սույն նախագծով:

7. Նախագծի 2-րդ հավելվածի միջոցառումների ծրագրի 2-րդ կետում անհրաժեշտ է հստակեցնել, թե ինչ աշխատանքային խմբի մասին է խոսքը, ում կողմից և ինչ իրավական ակտով է այն ստեղծվելու:

8. Նախագիծն անհրաժեշտ է համաձայնեցնել Հայաստանի Հանրապետության տնտեսական զարգացման և ներդրումների նախարարության հետ:


	Ընդունվել է ի գիտություն:
Ընդունվել է

Ընդունվել է

Ընդունվել է

Ընդունվել է

Ընդունվել է

Ընդունվել է

Կատարված է

                            
	Կատարվել են համապատասխան փոփոխություններ

	   Ողջունում ենք ներկայացված առաջարկությունները, առավել ևս, որ քաղաքացին, գտնվելով հանրապետության մի մարզում, հնարավորություն կստանա այլ մարզում իրեն պատկանող անշարժ գույքի հասցեի հետ կապված խնդիրների լուծում ստանալ առանց տվյալ համայնք մեկնելու կամ նամակագրության:
   Առաջարկում ենք առանձին քննարկման առարկա դարձնել անշարժ գույքի բաժանման կամ միավորման դեպքում նոր փոստային հասցե տրամադրելու ընթացակարգը, որին ներկայացված առաջարկության համաձայն` անմիջական մասնակցություն չի ունենալու տվյալ համայնքը: Նշված դեպքում հարց է առաջանում` ինչ ընթացակարգով է որոշվելու անշարժ գույքի նոր ինքնուրույն միավորների՝ դրանց նպատակային և գործառնական նշանակությանը համապատասխան օգտագործելու հնարավորությունը: Օրինակ՝ բնակելի տունը առանց շինարարության թույլտվություն չպահանջող աշխատանքների իրականացումից հետո բաժանման հատակագծերով առանձնաց-նելու արդյունքում բնակելի տան առանձին հողատարածքների վրա չգտնվող մասերի բաժանելու և դրանց առանձին հասցեներ տրամադրելու դեպքում, դրանք կգրանցվեն որպես բնակելի տներ, որի հետևանքով նոր գույքային միավորների գործառնական նշանակությունը կհակասի փաստացի օգտագործման գործառնա-կան նշանակությանը՝ շինությունների մասով:
	Ընդունվել է ի գիտություն:

